
7. stjórnarfundur Húsavíkurstofu
Þriðjudaginn 19. nóvember 2024
Kl. 10:00
Staðsetning: Stéttin
Fundarstjóri: Helga Björg Sigurðardóttir
Fundarritari: Heiðar Hrafn Halldórsson

Mætt:
Helga Björg Sigurðardóttir (formaður), Daniel Annisius, Heiðar Hrafn Halldórsson, Ingibjörg 
Benediktsdóttir, Sólveig Ása Arnarsdóttir og Örlygur Hnefill Örlygsson.

Starfsfólkið Örlygur Hnefill og Sólveig Ása boðað kl. 10:45.

Dagskrá fundarins.

1. Farið yfir síðustu fundargerð.

Lagt fram til kynningar

2. Breytingar í stjórnarsetu Húsavíkurstofu

Á 6. stjórnarfundi Húsavíkurstofu kvaddi Líney Gylfadóttir stjórn Húsavíkurstofu eftir 
nokkurra ára setu. Nú hefur komið upp sú staða að tveir varafulltrúar sem kjörnir voru 
á síðasta aðalfundi hafa afþakkað stjórnarsetu sem aðalmenn af persónulegum 
ástæðum. Að fenginni ráðgjöf lögfræðings var því leitað til Gunnars Jóhannessonar frá 
Travel North sem var næstur inn í kjöri til stjórnar á aðalfundi og mun hann taka sæti 
frá og með næsta fundi stjórnar. Varamenn halda áfram sætum sínum sem varamenn. 
Stjórn Húsavíkurstofu býður Gunnar velkominn í stjórn stofunnar.

Rætt um fyrirkomulag stjórnarsetu, fjölda varamanna og þess háttar. Ljóst er að 
ákveðinna breytinga á lögum félagsins er þörf til að stjórnarfundir geti verið haldnir á 
áreiðanlegum dagsetningum. Þannig eru til að mynda eingöngu tveir varamenn frá 
aðildarfyrirtækjum stofunnar á móti fimm aðalmönnum. 

3. Fjárhagsáætlun 2025, milliumræða
Fjárhagsáætlun verður afgreidd til samþykktar á desemberfundi stjórnar.

4. Verkefnaáætlun 2025, milliumræða
Verkefnaáætlun verður afgreidd til samþykktar á desemberfundi stjórnar.

5. Útfærsla á viðburðadagatali

Húsavíkurstofa hefur rætt við aðila innan Norðurþings um að fá lénið husavik.is til 
notkunar fyrir sérstakt viðburðadagtals bæjarins. Viðmót síðunnar verði að 
skipuleggjendur viðburða sendi inn upplýsingar um viðburði sjálfir. Með þessu móti 
eigi að geta skapast heildræn sýn á hvað sé á döfinni hverju sinni, allt á sama stað. 
Verkefnastjórum er falið að halda áfram vinnu við málið á nýju ári. Meðal verkefna að 

http://www.husavik.is/


því gefnu að lénið fáist afhent er uppsetning á einfaldri síðu með notendavænu 
viðmóti. Hlutverk stofunnar til framtíðar yrði að halda utan um síðuna og uppfærslu 
hennar ásamt því að fara yfir þá viðburði sem eru sendir inn. Ekki verður lagt upp með 
að starfsfólk stofunnar hlaði viðburðum upp sjálft.

6. Húsavíkurgjafabréf

Nú er búið að afhenda sérstaka miða til Sparisjóðsins sem innihalda lista fyrirtækja 
sem taka við Húsavíkurgjafabréfum. Miði fylgir hverju keyptu bréfi svo neytandinn geti 
glöggvað sig á því hvar sé hægt að nota bréfin. Áfram er mest keypt af bréfunum í 
gegnum fyrirtæki en stjórn telur vera mikil sóknartækifæri í sölu til einstaklinga.

7. Jólabærinn minn

Dagskrá Jólabæjarins hefst á miðvikudeginum með viðburðum á Stéttinni. Markaður 
verður í Safnahúsinu á föstudeginum og laugardeginum. Á laugardeginum verður 
markaður í Bjarnahúsi ásamt því að jólatré Húsavíkur 2024 verður tendrað. Þá verða 
útibásar við Skóbúðarbílastæðið á föstudag og laugardag. Tónleikar verða í kirkjunni, 
lengri opnanir í verslunum, piparkökusamkeppni o.fl. Dagskránni lýkur á sunnudaginn 
1. desember. 
Dagskráin mun birtast inn á Facebook síðunni „Jólabærinn minn“.

8. „Húsavík welcomes Manchester“ auglýsingin

Húsavíkurstofa hefur nú sent frá sér auglýsingamyndbandið „Húsavík-Manchester“ 
sem sérstaklega er ætlað íbúum Manchester á Englandi í sambandi við beint vetrarflug 
EasyJet til Akureyrar. Auglýsingin sem var frumsýnd fimmtudaginn 14. nóvember 
síðastliðinn fékk fljúgandi start á samfélagsmiðlum og hefur nú verið deilt mörg 
hundruð sinnum og hlotið tugþúsunda áhorf. Fjallað hefur verið um auglýsinga í 
innlendum fjölmiðlum og hefur stofan einnig haft samband við aðila innan EasyJet 
flugfélagsins. Vonast er eftir því að auglýsingin rati einnig í miðla í Manchester borg.

Stjórn Húsavíkurstofu lýsir yfir mikilli ánægju með myndbandið og vert er að þakka 
þeim sem þar stóðu að baki, meðal annars leikurunum sem voru á bilinu 1-95 ára. 
Þetta myndband markar ákveðin tímamót í sögu stofunnar sem markaðsstofu og hefur 
stjórn mikinn áhuga á að halda áfram á sömu braut.

Fundi slitið kl. 12:10


